КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаын  тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуан муртӧсъяс да пӧрадок йылысь

“Коми Республикаын тӧрасян да тӧждысян удж котыртан да збыльмӧдан ӧткымын юалӧм йылысь да Коми Республикаса торъя оланпастэчас акт вынтӧмӧн лыддьӧм йылысь” Коми Республикаса оланпаслысь 4 статья збыльмӧдӧм могысь Коми Республикаса Веськӧдлан котыр шуис:
1. Урчитны Коми Республикаын  тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуан муртӧсъяс да пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны  Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ тӧрасян да тӧждысян юкӧнын канму политика збыльмӧдан юалӧмъяс серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

Коми Республикаса Веськӧдлан котырӧн

Юрнуӧдысьӧс Медводдза вежысь

Сыктывкар 

2017 вося урасьӧм тӧлысь 17 лун
118 №
Коми Республикаса Веськӧдлан котырлӧн

2017 во урасьӧм тӧлысь 17 лунся 118 №-а шуӧм дорӧ
СОДТӦД
Коми Республикаын  тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуан 
МУРТӦСЪЯС ДА ПӦРАДОК

1. Коми Республикаын тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуан тайӧ муртӧсъясыс да пӧрадокыс (водзӧ – Пӧрадок), кутшӧмъясӧс лӧсьӧдӧмаӧсь “Коми Республикаын тӧрасян да тӧждысян удж котыртан да збыльмӧдан ӧткымын юалӧм йылысь да Коми Республикаса торъя оланпастэчас акт вынтӧмӧн лыддьӧм йылысь” Коми Республикаса оланпаслысь 4 статья збыльмӧдӧм могысь, ладмӧдӧны юалӧмъяс, кутшӧмъяс йитчӧмаӧсь Коми Республикаын  тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуӧмкӧд.

2. Тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуӧны мутас органъяс да Коми Республикаса удж, уджӧн могмӧдан да социальнӧя доръян министерстволӧн мутас боксянь торйӧн меститчан тэчас юкӧдувъяс (водзӧ - тӧрасян да тӧждысян органъяс), медым тӧрасян да тӧждысян орган аслас компетенцияын дорйис тыр арлыдтӧмъяслысь инӧдъяссӧ да оланпас серти интересъяссӧ. 
3. Тӧрасян да тӧждысян органъяссянь канму отсӧгын нуждайтчысьясӧн тыр арлыдтӧмъясӧс шуан муртӧсъясӧн (водзӧ – муртӧсъяс) лоӧны:
1) лоӧмторъяс дырйи, кор тыр арлыдтӧмлӧн бать-мамыс (ӧтка батьыс либӧ ӧтка мамыс):

а) абуӧсь муниципальнӧй юкӧнса мутасын (тыр арлыдтӧмлӧн оланін серти) пыдди пуктана помка серти (та лыдын командировка, транспорт средстволӧн туйын сёрмӧм); 

б) стационарнӧя бурдӧдчӧны медицина организацияын да (либӧ) оз збыльмӧдны челядь серти кывкутана могъяссӧ висьӧмкӧд либӧ оласногын дзескӧдан вермытӧмлункӧд йитӧдын.

2) мукӧд лоӧмтор дырйи, кор бать-мам (ӧтка батьыс либӧ ӧтка мамыс) (тыр арлыдтӧмъясӧс дӧзьӧртӧмлунысь да наӧн инӧдъяс торкалӧмысь ӧлӧдан системаса органъясӧн да учреждениеясӧн (водзӧ – профилактика нуӧдысь субъектъяс) оланпастэчас серти быдӧнкӧд торйӧн нуӧдӧм профилактика удж бӧрын)  оз вермыны наысь зависиттӧм помкаяс вӧсна збыльмӧдны челядь серти ассьыныс кывкутана могъяссӧ либӧ бергӧдӧны лёк вылӧ ассьыныс бать-мам инӧдъяссӧ, либӧ  збыльмӧдӧны вӧчӧмъяс (лэдзӧны вӧчтӧмтор), мый торкӧ тыр арлыдтӧмъяслысь инӧдъяссӧ да оланпас серти интересъяссӧ.
4. Тайӧ Пӧрадоклӧн 3 пунктын индӧм муртӧсъяссӧ урчитӧны гражданалӧн, чина йӧзлӧн, профилактика нуӧдысь субъектъяслӧн, Коми Республикаса Юралысь бердын кагалысь инӧдъяс торъя дорйысьлӧн, мукӧд органлӧн да организациялӧн устнӧя (телефон пыр либӧ веськыда) либӧ гижӧмӧн юӧр серти, мый воис тӧрасян да тӧждысян органӧ тыр арлыдтӧмлӧн збыль меститчанін серти, кӧні эмӧсь тыр арлыдтӧмлысь инӧдъяс да оланпас серти интересъяс торкӧм йылысь тӧдмӧгъяс (водзӧ - юӧр),  прӧверка нуӧдан мероприятиеяс подув вылын.
5. Юӧрсӧ пасйӧ тӧрасян да тӧждысян органса специалист челядь серти, кодъяс олӧны семьяясын, кӧні бать-мамыс асланыс вӧчӧмторъясӧн либӧ вӧчтӧмторйӧн лӧсьӧдӧны условиеяс, кутшӧмъяс вӧчӧны лёктор челядьлӧн олӧмлы либӧ дзоньвидзалунлы либӧ кутшӧмъяс лоӧны мытшӧдӧн найӧс бура быдтӧмлы да сӧвмӧдӧмлы, учёт нуӧдан журналӧ юӧр воан лунӧ (водзӧ - журнал) Коми Республикаса удж, уджӧн могмӧдан да социальнӧя доръян министерствоӧн вынсьӧдӧм ылӧса форма серти.

6. Юӧр подув вылын тӧрасян да тӧждысян орган тыр арлыдтӧмлӧн збыль меститчанін серти ачыс либӧ профилактика нуӧдысь мукӧд субъектӧс корӧмӧн юӧр воан лунсянь 15 уджалан лун чӧжӧн нуӧдӧ прӧверка серти мероприятиеяс аслас уджмогъяс серти.
Прӧверка серти мероприятиеясӧ пырӧ, торйӧн нин, документъяс да тӧдмӧгъяс корӧм, кутшӧмъяс колӧны муртӧсъяслысь эмлунсӧ (абутӧмлунсӧ) урчитӧм могысь, велӧдан организацияысь, мукӧд организацияысь, кытчӧ ветлӧ тыр арлыдтӧмыс, тӧдмӧгъяс пыртӧмӧн.

7. Сэк, кор эм (эмӧсь) муртӧс (муртӧсъяс), юӧр воан лунсянь 15 уджалан лун чӧжӧн тшӧктӧмӧн примитӧны тӧрасян да тӧждысян органлысь акт Коми Республикаса удж, уджӧн могмӧдан да социальнӧя доръян министерствоӧн вынсьӧдӧм форма серти (водзӧ – тшӧктӧм) да вӧчӧны журналлӧн “Пасйӧд” графаын лӧсялана пас (тшӧктӧмлысь номер да примитан кадпас индӧмӧн).

Сэк, кор муртӧсыс (муртӧсъясыс) абу (абуӧсь), юӧр воан лунсянь 15 уджалан лун чӧжӧн вӧчӧны журналлӧн “Пасйӧд” графаын лӧсялана пас (пассӧ пыртан кадпас индӧмӧн).

8. Гражданинлы, чина мортлы, профилактика нуӧдысь субъектлы, Коми Республикаса Юралысь бердын кагалысь инӧдъяс торъя дорйысьлы, мукӧд органлы да организациялы, кодъяссянь воис юӧрыс, гижӧмӧн юӧртӧны юӧр видлалан бӧртасъяс йылысь тшӧктӧм примитан либӧ тайӧ Пӧрадоклӧн 7 пунктса мӧд абзацын индӧм пас журналӧ пыртан лунсянь 3 уджалан лун чӧжӧн.
9. Тшӧктӧм подув вылын тӧрасян да тӧждысян орган примитӧ тыр арлыдтӧмлысь инӧдъяссӧ да оланпас серти интересъяссӧ доръян  мераяс оланпастэчас серти.

